
Макалада учурдагы социалдык геронтология илими-

нин актуалдуу көйгөйлөрү жана адамдардын карылыкка 

болгон көз караштары  тууралуу маалыматтар камтыл-

ган. Азыркы учурда карылыктын себептерин иликтөөгө 

багытталган эки жүздөн ашуун, ар түрдүү теориялар 

жашайт. Алар организмдеги системалуу органдардын ар 

түрдүүчө өзгөрүүлөрүнүн себептерин, клеткалык денгээл-

ден тартып, молекулалык деңгээлге чейинки өзгөрүүлөрдү 

изилдешет. Адамдын жаш өмүрүнүн узактыгында эң 

татаал жана оор учур катары карыган кез эсептелинет. 

Мындагы ар кандай таасир этүүлөрдү жеңип чыгуу же 

көтөрө билүүдө бактылуу карылык түшүнүгү пайда болот. 

Бул түшүнүктү карыган учур адам баласынын басып 

өткөн жолунда эң бактылуу учур деп эсептөөгө болбойт. 

Бул реалдуу ойлорго карама – каршы. Мында пенсиялык 

куракка жеткенден кийинки кечирген өмүрүндө пайда 

болгон жагымдуу жагдайлар эсептелинет.  

Негизги сөздөр: геронтология, карылык, геронтоло-

гиялык кызматтар, улгайган жарандар, социологиялык 

сурамжылоо, жалгыздык, социалдык жардам. 

В статье включены сведения об актуальных проб-

лемах социальной геронтологии в нынешнее время и о взгля-

дах людей на старость.На сегодняшний день существует 

более двухсот теорий, которые направлены на исследо-

вание причины старения организма человека. Они изучают 

процессы систематических  изменений в органах, начиная 

от клеточных уровней до молекулярных изменений, проис-

ходящие в организме человека. На протяжении всей жизни 

самым сложным и трудным периодом для человека явля-

ется старость. Умение не только выстоять перед труд-

ностями старчества, но и преодоление их привносит в 

жизнь понятие счастливой старости. Но это отнюд не 

значит, что старость можно считать одним из счаст-

ливых этапов в жизни людей. Это противоречит реаль-

ности. На самом деле – это некоторые благоприятные 

моменты пенсионного возраста.  

Ключевые слова: геронтология, старость, геронто-

логические службы, пожилые граждане, социологический 

опрос, одиночество, социальная помощь. 

The article includes information on current problems of 

social gerontology at the present time and on the views of people 

on old age. Today there are more than two hundred theories that 

are aimed at studying the causes of aging of the human body. 

They study the processes of systematic changes in organs, 

ranging from cellular levels to molecular changes that occur in 

the human body. Throughout life, the most difficult and difficult 

period for a person is old age. The ability not only to withstand 

the difficulties of eldership, but overcoming them brings to life 

the concept of a happy old age. But this does not mean that old 

age can be considered one of the happiest stages in people's 

lives. This is contrary to reality. In fact, these are some favorable 

moments of retirement age. 

Key words: gerontology, old age, gerontological services, 

senior citizens, public opinion poll, loneliness, socialsupport. 

XX кылымдын биринчи жарымында дүйнөнүн 

көпчүлүк  өлкөлөрүндө  жалпыга маалым болгон 

демографиялык социалдык өзгөрүүлөр карылар жана 

каруу жөнүндөгү илимдин эбегейсиз чоң  ылдамдык 

менен өнүгүүсүнө түрткү берди. Социалдык  көйгөй-

лөрдүн ичинен  каруу маселеси өзгөчө орун ээледи.  

50-жылдардын аягында Батыш Европа, АКШ, Канада, 

Япония өлкөлөрүндө социалдык карылыкты изил-

дөөчү  атайын илим – социалдык геронтология илими 

өнүгө баштады. Дүйнө жүзүндөгү улгайган жана кары 

адамдардын социалдык-экономикалык, психология-

лык, маданий баалуулук маселелерин чечүү үчүн, 

картаң курактагыларга дем берип, алардын оор 

жашоосун жеңилдетүү максатында Бириккен Улуттар 

Уюмунун Башкы Ассамблеясынын 1990-жылдын 14-

декабрындагы чечимине ылайык улгайган адамдар-

дын эл аралык күнү 1991-жылдын 1-октябрынан бери 

жарыяланып, белгиленип келет.  

 Советтик мамлекеттик системасынын кулашы, 

андан кийинки көптөгөн түрдүү экономикалык ре-

формалар  бир гана Кыргызстандын эмес, мурунку 

СССР өлкөлөрдүн  улуу муундарын кыска  убакыттын 

ичинде эле коомдун эң жакыр, маргиналдуу мүчөлө-

рүнө айлантты. Улгайган жана картаң курактагы жа-

рандардын  социалдык жана экономикалык көйгөйлө-

рүн  чечүү үчүн Кыргыз Республикасынын социалдык 

саясаты жүргүзүлө баштады. Республикабызда ошон-

дой эле  геронтологиялык кызматтар ишке ашыры-

лып, улуу муундагы жарандарыбызга түрдүү социал-

дык тейлөө программасын өнүктүрүп келет.  

 Геронтологиялык кызмат - бирдиктүү мамлекет-

тик саясатка жана бирдиктүү илимий-усулдук базага 

негизделген, заманбап социалдык-демографиялык 

жана социалдык-экономикалык кырдаалды эске алуу 

менен, улуу муундагы жарандардын абалын жакшыр-

туу жана алардын социалдык жактан корголушун 

чыңдоо үчүн медициналык, психологиялык, укуктук 

жана социалдык көйгөйлөрдү чечүү ишинин негизги 

багыты болуп саналган уюм [1]. 

  Улгайган жарандар үчүн социалдык кызматтар 

- менчигинин түрүнө карабастан иштеген уюмдар, 

ошондой эле юридикалык жак түзбөстөн улгайган 

жарандарды социалдык жактан тейлөө боюнча жеке 

ишкердик кылышкан жарандар. 

Ар бир адамдын 60-65 жаш курагында бир гана 

социалдык эмес, аны менен бирге психологиялык  жа-

шоосу да өзгөрөт. Жаңы жашоого 10%  адамдар гана 

үйрөнүп кетсе, калгандары карылыктын кыйынчы-

лыктарынан улам жашоосу ооруксунуп өтөт. Социал-

дык геронтология карылыктын биологиялык жана 

социалдык – экономикалык маселелерин гана изилде-

бестен, психологиялык көйгөйлөрүнө да чоң маани 

берет [2].  

Каруу учурунда  организмде гормоналдуу регу-

ляциялык чоң өзгөрүүлөр жүрөт. Кандын түрдүү 

гормондорунун концентрациялары  карыганда бирдей  

боло бербейт: эгер бирөөсүндө кандын концентра-

циясы өсүп кетсе, башкаларда төмөндөп,  үчүнчүлө-

рүндө өзгөрбөстөн ошол бойдон кала берет. Бардык 

эндокриндик бездер  чоңойгон сайын эркектер  жана 

аялдар климакска, богок, бөйрөк, ашказан оорулары-

на, инсулин кемтигине учурайт  да, жыйынтыгында 

диабет оорусуна алып келет. 

Каруу – тирүү клеткалардын пайда болуусунан 

баштап  өлүмгө чейинки жүрүп турган  карама-кар-

шылык өнүгүүсү болуп эсептелет. Эгер биздин плане-

табыз - чексиз бүтүндүк болсо, индивидуалдык 

жашоо мындай чексиздикке ээ боло албайт. Анткени 

ар бир тирүү организмдин жашоосу кандайдыр бир 

өзүнө гана таандык  белгилүү убакытка ээ [6].  

Англиялык  геронтолог А. Комфорт  карууну - 

убакыттын өтүүсү менен өлүм мүмкүнчүлүгүн тезде-

түүчү,  репродукция мезгилинен кийинки ички жана 

тышкы чөйрөлөргө адаптациялануусу  төмөндөп, 

кокустук факторлорунан улам өлүмгө алып келүүчү 

процесс катары  карайт. А. В. Токаревдин ою боюнча 

- каруу, карылык менен коштолгон оорулар, алсыздык 

- биологиялык бирдиктүү процесс. Ошондуктан, кли-

никалык кокустуктар картаң мезгилде  өтө курч жана 

тез кайталанып туруучу нормалдуу көрүнүш.[10]  

  Социалдык геронтология илиминин негизги 

пробемаларынын бири – карылыкты кандай процесс 

деп эсептөө керек? Каруу процесси бул нормалдуубу, 

физиологиялыкпы, ооруксунтканбы же патология-

лыкпы? Бул маселе байыркы мезгилдерде эле дискус-

сияланып келген. Байыркы римдик философ Терен-

ций Публий алгачкылардан болуп карылыкты изил-

дөө аракетин жасап “карылык – бул оору” деп айтса, 

Сенека “ карылык – бул сакайгыс дарт” деп айткан. 

Гален “ карылык – дарт эмес, бул организмдин өзгөчө 

абалы, ошону менен  бирге бул  жаштык мезги-

линдеги ден-соолуктун начарлоосу” деп, карылыкты  

дарт менен ден – соолуктун ортосундагы жол катары 

белгилеген. Френсис Бэкондун пикири боюнча “кары-

лык бул – дарт, аны дарылоо керек” [2]. 

И.В. Давыдовский карылыктын эрте же кеч кели-

шин биологиялык себептер менен, бирок өз убагында, 

ал эми бир гана өлүм өз убакытынан мурда келет деп  

белгилеген [10].   

Азыркы учурда коомдун талабына ылайык  жаш-

тыктын белгиси болгон ативдүүлүк жана иштердеги 

ийгилик бааланса, кесиптик тажрыйбага ээ болгон 

кары адамдарыбыздын керектиги төмөндөп, алардын 

жашоосуна кайдыгерлик мамиле жасоо – актуалдуу 

маселеге айланды. 

Улгайган курактагы адамдар белгилүү бир демо-

графиялык коомчулук катары каралат жана  бул коом-

чулук социалдык процесстерге өз таасирин тийгизип, 

өздөрү да  ошол социалдык процесстерден көз каран-

ды болушат. Социалдык карылыкты изилдөөдө эң  

маанилүү  болгон карып жаткан  жана кары адамдар-

дын психология жана психопатология маселелерине, 

улгайган жана кары адамдардын үй-бүлөлүк жана 

тиричилик көйгөйлөрүн,  ошондой эле бул коомчу-

лукка арналган социалдык кызмат жана тейлөө проб-

лемаларын чечүү абдан маанилүү болуп эсептелет. 

Бул проблемаларды алдын алуу жана чечүү болочок 

адистерге улуу муундар менен иштөөгө кыйла жеңил-

дик алып келет, өз келечегинде  бактылуу карылыкка 

жол куруп, коомдо кеңири тараган  геронтофобияны 

жок кылууга, өз кесибине берилип, адамдарга гуман-

дуу мамиле жасоого түрткү берет.  

Социологиялык сурамжылоонун натыйжасында 

адамдардын карууга болгон көз карашы боюнча бир 

нече топко бөлүнөрү аныкталды: 

 Карууну табигый процесс катары кабыл алгандар; 

 Өзүн жакшы физикалык формада алып жүрүү 

менен каруу процессин көзөмөлгө алуу мүмкүн-

дүгүнө ишенгендер; 

 Социалдык ролдор менен шайкеш келүүсү зарыл 

деп түшүнгөндөр, маселен, тайэне же чоңэне ста-

тусуна дал келүү; 

 Нарцисстик (өзүн сүйүүчүлүк) мүнөздөгүлөрдүн 

оюу боюнча – сырткы келбет – ийгиликтин жы-

шааны, ошондуктан эң алдыңкы планда руханий 

сулуулук эмес, сырткы келбеттин сулуулугу; 

 Пассивдүү, коркок, башкалардан көз каранды 

адамдардын карууга болгон мамилеси өтө оорук-

сунткан  түрдө белгиленет, анткени карууну алар 

өлүм менен жакындаштырышат [10]. 

Белгилүү  болгондой, карып жаткан адамдын 

психологиясы терс ойлор жана өксүктөргө толуп, көп 

учурларда жалгыздык феномени пайда болот. Тең-

туштардын, досторунун азаюусу, өз пикирин жана 

оюн билдире албагандыгынан токтонуу процессине 

учуроосу ж.б.у.с. психикалык стрессорлордон улам – 

улгайган адам өзү менен өзү болуп жалгыздыкка 

учурары анык.   

Карылыктагы жалгыздык – социалдык жактан 

түрдүү түшүнүктөргө ээ болгон абал. Мындай көрү-

нүш биринчи кезекте тууган – уруктарынын, бала – 

бакыраларынын, жубайынын жоктугунан, же, бар 

болгон учурда да, алар менен чогуу жашабаганды-

гынан келип чыгат.  Кээде кары адамдар адамдык 

мамилелерден ажыраган учурлар да кездешет. Кары-

лыктын негизги психологиялык коркунучтар бул – 

жалгыздык, апатия, үмүтсүздүк, өзүнө өтө аяр мамиле 

жасоо, ашыкча жүктөнүү сезими, социалдык байла-

ныштардын бузулуусу [3].   

Улгайган жана кары адамдар кандай психоло-

гиялык жардамдарга муктаж? Бул маселени чечүү 

үчүн социологдор бир нече этаптардан  турган өзүнө 

өзү социалдык жардам ыкмасын түзүп, ишке ашы-

рышкан: 

1. Улгайган клиент жөнүндө маалымат чогултуу; 

2. Чогулган маалыматтарды анализдөө; 

3. Улгайган адамдын негизги көйгөйүн бөлүп 

чыгаруу; 

4. Өз алдынча жүргүзүп жаткан иш-чарага мак-

сат коюу; 

5. Улгайган адам аткара ала турган иштерди 

белгилүү; 

6. Иш-чаралардын натыйжалуулугуна баа берүү.    

Физикалык каруудан качып кутулууга мүмкүн 

эмес учурда да, социалдык жана психологиялык 

жактан “жаш бойдон калууга” мүмкүн экендигин 

окумуштуулар далилдеп келишет. 

Дүйнөдө эң баалуу нерсе бул – адамга бир гана 

ирет  берилген өмүр.  Тирүү жандын өлбөстүгү жө-

нүндө сөз болууга мүмкүн эмес, бирок  ар бир адам 

табигый карылыкка жетүүгө аракет кылат. Медици-

нанын аныктоосу боюнча адамдардын  бир гана про-

центи табигый карылыктан – оорубастан жаны 

кыйналбастан жип үзүлгөн сыяктуу үзүлөт экен.  

